
XIX ƏSR LƏNKƏRAN ƏDƏBİ MÜHİTİNDƏ  

MAARİFÇİ İDEYALARIN TƏBLİĞİ 

 

XIX əsrin əvvəllərində Lənkəran xanlığının Rusiya imperiyasının tərkibinə 

daxil edildikdən sonra bölgədə  müstəmləkə siyasətinin təsiri daha da güclənmişdir. 

Bu, yerli əhalinin narazılığına səbəb olurdu və əlbəttə ki ədəbi mühitdə də öz əksini 

tapırdı. Ədiblər çarizm idarəetmə üsulunu  tənqid edərək, xalqın hüquqsuz 

vəziyyətinə diqqət çəkməyə çalışırdılar. Demək olar ki, bu mövzuda yazılmış əsərlər  

yerli xalqın azadlıq və hüquq uğrunda mübarizəsinin güzgüsü idi. 

Bu dövrdə Cənubi Qafqazda Rus imperiyasının işğalçı siyasəti yerli xalqların 

mədəniyyətinə, ənənələrinə və milli şüuruna  çox böyük təsir göstərirdi. Bu 

vəziyyətdə Lənkəranda fəaliyyət göstərən maarifçi şairlər milli  ruhun qorunması və 

azadlıq ideyalarının təbliğatı üçün əllərindən gələni edirdilər. Əlbəttə ki,  bəhs olunan 

dövrdə Rus imperiyasının Cənubi Qafqazda hakimiyyətini  möhkəmləndirmək üçün  

tətbiq etdiyi siyasət  yerli xalqların milli kimliyini  zəiflətmək məqsədi daşıyırdı. 

Lənkəran ziyalıları isə bu siyasətə qarşı çıxaraq, ədəbi  mühit  vasitəsilə  milli – 

mədəni dirçəlişi təşviq edirdilər.  Onlar öz yaradıcılıqları ilə imperiya hakimiyyətinin 

mədəni və mənəvi təsirinə qarşı  dirəniş nümayiş etdirirdilər. Bu dövrdə Lənkəran 

ədəbi mühitində yazılan əsərlər arasında rus imperiyasının müstəmləkə siyasətinə 

qarşı tənqidi ruh xüsusilə diqqət  çəkirdi. Ədiblər  öz əsərlərində xalqın acınacaqlı 

vəziyyətini  təsvir edir,  azadlıq və ədalət ideyalarını  tərənnüm edirdilər. Ədəbi 

nümunələrdə işğalçıların zorakı siyasəti, vergi yükü, torpaqların əlindən alınması və 

yerli əhalinin hüquqlarının pozulması kimi məsələlər  qələmə alınırdı. Maarifçi 

ideyaların geniş yayılması  milli dirənişin əsasını təşkil edirdi.  

Bu dövrdə Lənkəranda elm- təhsilə çox böyük önəm verilirdi. Belə ki, 

bölgədə  elm- təhsil ocağının yaradılması,  xalqın maarifləndirilməsi, gənc nəslin 

savadlanması üçün görülən bütün işlər, xalqın qəflətdən oyadılması, demək olar ki, 

milli özünüdərkin inkişafına gətirib çıxardırdı. Bu da təbii olaraq Lənkəran ədəbi 

mühitinə çox müsbət təsir göstərirdi. Qeyd etmək lazımdı ki, mühitin pedaqoq 

şairlərinin  xalqını savadsız, elmsiz görməsi onların ən ağrılı və ən yaralı yeri idi. 

Buna görə də yaradıcılıqlarında bunu daha qabarıq formada əks etdirməyi sanki bir 

öhdəlik kimi qarşılarına qoyduqlarını müşahidə etmək olur. Aparılan araşdırma 

nəticəsində  elmə, savada verilən dəyəri “Fövcül-füsəha” şairlərinin  hamısının  

yaradıcılığında demək olar ki,  müşahidə edə bilirik. 

Lənkəran ədəbi mühitində  əxlaqi – didaktik mövzuda yazılan əsərlərə də 

daha çox rast gəlirik.  Şair Mirzə Rəcəb Vəssafın  “Əxlaqnamə”  əsəri  demək olar 

ki, adından da göründüyü kimi başdan – başa əxlaqi məqamlara həsr olunmuşdur. 

Əsərdə kiçik lövhələr altında  maraqlı tərbiyəvi fikirlərə yer verilir.  İnsanın öz 

nəfsini  ağlının və iradəsinin gücü ilə  təkmilləşdirməsi, qocalıqda heç nədən peşman 

olmaması üçün öz ömrünün cavanlığında qədrini bilməsi, qəflət yuxusundan 

vaxtında ayılması, elm öyrənməyin böyük fəzilət olduğu,  insanın şərafətinin məhz 

təhsildən əmələ gəldiyi kimi məqamlara xüsusi olaraq toxunulub. Əsərdə elmə 

verilən dəyər daha çox diqqət çəkir.  Vəssaf  biliyi izzət xəzinəsinin açarı kimi 

dəyərləndirərək   elmin tacını başına qoyan hər kəsin aqillər içərisində uca olduğunu 

vurğulayır. 

Eyni motivləri biz M.İ.Qasirin yaradıcılığında da müşahidə edə bilirik.  Onun 

bu qəbildə yazdığı şeirlər daha çoxdur. Bu şairin eyni zamanda pedaqoq olduğundan 

da irəli gəlir. Elmə, sənətə çox böyük dəyər verən şair qələmə, hətta adi qələmqabına 

belə elmin nuru kimi yanaşaraq çox gözəl bənzətmələr yaratmışdır.  Belə ki şairin 

nəzərincə, qələmin qədrini bilməyənlər, elmin də qədrini bilmir. Hətta o 

qələmqabındakı qələmlərə hurilərin gözü ilə  baxmağı məqbul bilir: 

 

Huri bəbəyindədir sivri qələmin nuru, 

Həm liqqəsi cananın  zülfi kimi qətrandır. 

Biz axtarırıq daim elmü  hünərü sənət, 

Elmü hünəri sevməz ol kimsə ki, nadandır. 

Qasir necə şairdir, elm əhli bilər, şəksiz, 

Əfsus ki, bu aləmdə  hamı bizə düşmandır.   [3, s.132]   

 

Lənkəran  ədəbi  mühitində  Mirzə Əhməd Kəminin  yaradıcılığında   da    ey-

ni məqamları müşahidə etmək olur. Hətta Mirzə Əhmədin aşağıdakı misraları demək 

olar ki, öz yaşadığı dövrdə də, indi də Lənkəranda dillər əzbəri olan  şeirlərdən biri-

dir: 

Savadın olmasa biçarə qardaş , 

Olarsan dəhrdə meymuna yoldaş. 

Səni alçaq tutar qovmu qəbilə, 

Olar məskən sənə daim təvilə. 

Savadın olmasa, məyus olarsan, 

Ki hər vaxtı yəqin peşman qalarsan. 

Əzizim, bisavadlıq çox yamandır, 

Savad əxz eylə əlbəttə, amandır! [3, s.132]  

Mirhaşım Talışlı öz araşdırmalarında qeyd edir ki, “Rəvayət edirlər ki, 

Lənkəranın müəllim – şairləri  hətta  sənətkarlıq cəhətcə qismən aşağı səviyyəli 

şeirləri də  məhz güclü pedaqoji təbliğatın yayılması xatirinə şagirdlərə əzbərlət-

dirərmişlər. Çox vaxt müəllimlər özləri əlləri ilə yazıb paylayarmışlar.”  [3, s.133]  

Bu da söylənilən məqamların bölgədə önəm verilən dəyərlər olduğunu bir daha sübut 

edir.  

Belə  maraqlı şeirlərdən biri də Mirzə Ələkbər Acizin yaradıcılığında 

qarşılaşdığımız  aşağıdakı nümunədir: 

 

Dirəxti edən barvər rişədir, 

Qılan kamil insanı əndişədir, 

Təvazö qənidən mühəssən düşər, 

Vəgər nə, gədalar üçün pişədir, [3, s.133]  

  

Bu nümunə insan övladının  səyi və təvazökarlığı barəsində yazılmış ən yaxşı 

nümunələrdən biri hesab oluna bilər. Mirzə Ələkəbər Acizin insan ləyaqəti haqqında 

yazıdığı  daha bir beyt  demək olar ki, hələ də  Lənkəranın şəhər və kəndlərində  yaşı 

insanların dilində əzbərdir: 

 

Daş əgər  dəysə qızıl dəngənəni sındırsa , 

Nə daşın qiyməti artar, nə qızıl əskik olar. [3, s.133] 

 

 Mirzə Məhəmməd Mucrimin yaradıcılığında da biz eyni halı  müşahidə 

edirik. O, şeirlərinin birində   gəncləri Vətənin, xalqın köməkçisi olmağa, 

savadlanmağa, qocalardan ğyrənməyə çağırır: 

Ey, gözüm, gəl Vətənə dadrəs ol, 

Hər zaman,  xalqın ilə mültəmas ol. 

Savad əxz eylə, gözün rövşən ola,  

Bir də aqillər ilə həmnəfəs ola, [3, s.133] 

 

Beləliklə, müşahidə etmək olur ki,  XIX əsr Lənkəran ədəbi mühitində  

maarifçi ideyaların təbliği Azərbaycan milli- mədəni  dirçəliş hərəkatının  ayrılmaz 

bir hissəsi olmuşdur. Bu dövrün ədibləri  və ziyalıları  yalnız ədəbi yaradıcılıqla  

məşğul olmaqla kifayətlənməmiş, həm də xalqın maariflənməsi, milli özünüdərk  və 

tərəqqi yolunda  mühüm addımlar atmışlar. Onların əsərləri və fəaliyyəti sayəsində 

cəmiyyətdə təhsilin, elmin və biliklərin əhəmiyyəti daha yaxşı dərk edilmiş, xalq 

arasında savadsızlığın aradan qaldırılmasına və intellektual inkişafın təmin 

edilməsinə ciddi töhfələr  verilmişdir.  

Maarifçilik ideyalarının  təbliği nəticəsində Lənkəranda  yeni məktəblər , 

tədris ocaqları meydana gəlirdi. Bu təşəbbüslər yalnız təhsil sahəsində deyil , eyni 

zamanda, mədəni və sosial sahələrdə  də irəliləyişlərə yol açmışdır. Beləliklə, XIX 

əsr Lənkəran ədəbi mühiti yalnız bölgənin deyil, bütün Azərbaycanın milli-mədəni  

tərəqqisi üçün əhəmiyyətli bir mərkəz olmuşdur. Burada yaranan ədəbi və maarifçi 

irs , sonrakı dövrlərin ziyalıları və ədəbi cərəyanları üçün ilham mənbəyi olmuş və 

Azərbaycanın intellektual  tarixində unudulmaz iz qoymuşdur. Bu mühitin təsiri 

nəticəsində  milli-mədəni dəyərlər qorunub saxlanılmış, eyni zamanda, cəmiyyətin 

müasir  dünyaya inteqrasiyası təmin olunmuşdur. 

Nərmin Məmmədova  

Filologiya üzrə fəlsəfə doktoru  

XIX əsr Lənkəran ədəbi mühitində maarifçi ideyalarin təbliği 

 

Xülasə 

Məqalədə XIX əsr Lənkəran ədəbi mühitindəki maarifçi ideyaların 

təbliğindən bəhs olunur. Məlumdur ki, bəhs olunan dövrdə Lənkəran Azərbaycanın 

cənub bölgəsinin mədəni və ədəbi mərkəzlərindən biri kimi tanınırdı. Bu dövrdə 

burada maarifçi ideyaların geniş yayılması  və inkişafı müşahidə olunurdu. Maarifçi 

ideyalar xalqın təhsillənməsi, elmi biliklərin yayılması, milli özünüdərk  və sosial 

problemləri  həllinə yönəlmişdir.   

Lənkəran ədəbi mühitində  bu ideyaların təbliğində şairlər, yazıçılar və 

ziyalılar mühüm rol oynayırdı. Onların əsərlərində  savadsızlığın  tənqidi, elm və 

təhsilin vacibliyi vurğulanır.  Nəticədə, XIX əsrdə Lənkəran ədəbi mühiti  milli 

maarifçi hərəkatının vacib mərkəzlərindən birinə çevrilərək bölgədə  intellektual və 

mədəni dirçəlişə töhfə verirdi.  Bu dövrdə Lənkəranda fəaliyyət göstərən ədiblərin 

əksəriyyəti pedaqoq olduğu üçün daha çox əsərlərində maarifçi fəaliyyətləri ilə 

cəmiyyətin inkişafına çalışırdılar. Onların bu dövrdə əsas məqsədləri  cəmiyyətdə  

təhsil və elmin əhəmiyyətini izah etmək, mili şüuru oyatmaq və maarifləndirici 

ideyaları geniş kütləyə  çatdırmaq idi.   

 Açar sözlər: maarifçilik ideyaları, Lənkəran ədəbi mühiti, əxlaq, elm, təhsil, 

savad. 

Nermin Mammadova 

PhD in Philology 

The Promotion of Enlightenment Ideas in the 19th-Century Literary  

Environment of Lankaran 

Summary 

The article discusses the promotion of enlightenment ideas in the 19th-

century literary environment of Lankaran. It is known that during this period, 

Lankaran was recognized as one of the cultural and literary centers of the southern 

region of Azerbaijan. The spread and development of enlightenment ideas were 

widely observed at that time. These ideas aimed at educating the people, spreading 

scientific knowledge, fostering national self-awareness, and addressing social issues. 

Poets, writers, and intellectuals played a crucial role in promoting these ideas 

within the literary environment of Lankaran. Their works emphasized the importance 

of education and knowledge while criticizing illiteracy. As a result, in the 19th 

century, Lankaran's literary environment became one of the key centers of the 

national enlightenment movement, contributing to intellectual and cultural revival in 

the region. Most of the writers active in Lankaran during this period were also 

educators, striving to advance society through their enlightening activities. Their 

main goal was to explain the significance of education and science, awaken national 

consciousness, and convey enlightenment ideas to a broad audience. 

Keywords: enlightenment ideas, Lankaran literary environment, ethics, science, 

education, literacy. 

Пропаганда просветительских идей в литературной  

среде Лянкярана XIX века 

Резюме 

 

В статье рассматривается пропаганда просветительских идей в 

литературной среде Лянкярана XIX века. Известно, что в этот период Лянкяран 

был одним из культурных и литературных центров южного региона 

Азербайджана. В то время наблюдалось широкое распространение и развитие 

просветительских идей. Эти идеи были направлены на образование народа, 

распространение научных знаний, формирование национального самосознания 

и решение социальных проблем. 

Поэты, писатели и интеллигенция играли важную роль в пропаганде 

этих идей в литературной среде Лянкярана. В их произведениях 

подчеркивалась важность образования и науки, а также критиковалась 

неграмотность. В результате литературная среда Лянкярана в XIX веке 

превратилась в один из важных центров национального просветительского 

движения, способствуя интеллектуальному и культурному возрождению 

региона. Большинство писателей, действовавших в Лянкяране в этот период, 

были также педагогами, стремившимися развивать общество через 

просветительскую деятельность. Их главной целью было объяснение значения 

образования и науки, пробуждение национального сознания и донесение 

просветительских идей до широкой аудитории. 

Ключевые слова: просветительские идеи, литературная среда 

Лянкярана, нравственность, наука, образование, грамотность. 

